भारत सरकार

रेल मंत्रालय

राज्य सभा 
    तारांकित प्रश्‍न सं. 30

   06.12.2013 को दिया जाने वाला उत्तर
     जर्जर पुराने रेल-पुलों का नवीकरण

30.      श्री थावर चन्द गहलोतः 
क्या रेल मंत्री यह बताने की कृपा करेंगे किः
(1) क्या सरकार ने देश भर में पुराने रेल पुलों को चिन्हित किया है जिनका बड़े पैमाने पर नवीकरण और पुनर्निर्माण किए जाने की आवश्यकता है;

(2) यदि हां, तो ऐसे जर्जर रेल पुलों का क्रमशः राज्य-वार और जिला-वार, ब्यौरा क्या है; और
(3) क्या सरकार ने ऐसे पुलों के पुनर्निर्माण के लिए कोई योजना तैयार की है, यदि हां, तो तत्संबंधी ब्यौरा क्या है और इन पर कितनी धनराशि व्यय होने की संभावना है?
उत्तर
रेल मंत्रालय में रेल मंत्री (श्री मल्लिकार्जुन खरगे)
      (क) से (ग)  : एक विवरण सभा पटल पर रख दिया गया है.

*****

पुराने जीर्ण-शीर्ण रेलवे पुलों के पुनर्स्‍थापन के संबंध में 06.12.2013 को राज्‍य सभा में श्री थावर चंद गहलोत द्वारा पूछे जाने वाले तारांकित प्रश्‍न सं. 30 के भाग (क) से (ग) के उत्‍तर से संबंधित विवरण.
(1)  : जी हां। 
(2) भारतीय रेल प्रणाली में कोई जीर्ण-शीर्ण रेलवे पुल नहीं हैं. बहरहाल, रेल प्रणाली पर कुछ ऐसे रेलवे पुल हैं, जिनकी वास्‍तविक हालत में ह्रास के लक्षण नज़र आते हैं, जिनसे यह संकेत मिलता है कि उनका पुनर्स्‍थापन आदि करने की जरूरत है. इन रेलवे पुलों को डिस्‍ट्रैस्‍ड पुलों में वर्गीकृत किया गया है. इन डिस्‍ट्रैस्‍ड पुलों का जल्‍दी ही पुनर्स्‍थापन/पुनर्निर्माण/सुदृढ़ीकरण करने को प्राथमिकता प्रदान की जाती है. 01.04.2013 की स्थिति के अनुसार भारतीय रेल प्रणाली पर 16 डिस्‍ट्रैस्‍ड पुल हैं. रेलवे पुलों से संबंधित सूचना रेलवे-वार रखी जाती है, न कि राज्‍य-वार अथवा जिला-वार. डिस्‍ट्रैस्‍ड पुलों का रेलवेवार ब्‍यौरा निम्‍नानुसार है :
	रेलवे
	पूर्व रेलवे
	पूर्व मध्‍य रेलवे
	पूर्व तट रेलवे
	उत्‍तर रेलवे
	उत्‍तर मध्‍य रेलवे

	डिस्‍ट्रैस्‍ड पुलों की संख्‍या
	1
	2
	1
	2
	1


	रेलवे
	दक्षिण रेलवे
	दक्षिण मध्‍य रेलवे
	दक्षिण पूर्व मध्‍य रेलवे
	पश्चिम रेलवे

	डिस्‍ट्रैस्‍ड पुलों की संख्‍या
	1
	5
	2
	1


                                                   कुल : 16
(3)  भारतीय रेलों पर पुलों का पुनर्स्‍थापन/पुनर्निर्माण तथा उनका सुदृढीकरण करना एक सतत् प्रक्रिया है. 01.04.2013 की स्थिति के अनुसार 3426 रेलवे पुलों (डिस्‍ट्रैस्‍ड पुलों सहित) जिनमें सभी उम्र के पुल शामिल हैं, के पुनर्निर्माण/पुनर्स्‍थापन /सुदृढ़ीकरण के कार्य स्‍वीकृत किए गए हैं. 2013-14 के दौरान 14 डिस्‍ट्रैस्‍ड पुलों सहित 791 पुलों के पुनर्स्‍थापन की योजना है और अक्‍टूबर, 2013 तक 6 डिस्‍ट्रैस्‍ड पुलों सहित 377 पुलों का पुनर्स्‍थापन कर दिया गया है. चालू वित्‍त वर्ष में, इस समय रेलवे पुलों के पुनर्निर्माण/पुनर्स्‍थापन /सुदृढ़ीकरण के प्रयोजन के लिए आबंटित निधि 513.00 करोड़ रुपए (सकल) है और अक्‍टूबर 2013 तक लगभग 234.90 करोड़ रुपए (सकल) खर्च किये गये हैं. 
*****

